
Behandlande eining: Sakshandsamar/telefon: Vår referanse: Dykkar referanse: Vår dato: 

Region vest Tone Bøyum / 55516792 17/194448-6    18.12.2017 

     

      

Tilleggsuttale - Frådeling - FV. 394 - Gnr. 18 bnr. 7 - Lindås 

Statens vegvesen syner til vår uttale datert 30.11.2017 til søknad om frådeling på gnr. 18 bnr. 

7 i Lindås kommune. 

 

Vi var på synfaring i avkøyrsla 05.12.2017. Vi observerte at det var eit avkøyrslepunkt der, 

men at den ikkje var i samsvar med dei krav vi normalt stiller til utforming. Det var særleg 

svingradius som ikkje var oppfylt. Dette medfører eit køyremønster slik at ein ikkje oppnår 

tilstrekkeleg sikt i avkøyrsla. Vi la elles merke til at tilkomstvegen var svært bratt. 

 

Etter dette fekk vi dokumentasjon frå Statsarkivet i Bergen basert på ein eldre avkøyrslesak frå 

1986 – 1989 (vedlagt).  

 

Det ser ut til at det har vore lite bruk av avkøyrsla. Vi minner derfor om at det er eit krav at 

avkøyrsla skal vedlikehaldast i samsvar med dei krav som er sett i løyvet. Det er vår vurdering 

at avkøyrsla som ligg der i dag ikkje er i samsvar med dei krav vi sette i 1989. Vi vil difor rå 

til at Lindås kommune ikkje gjev løyve til ny eller endra bruk før avkøyrsla er sett i forsvarleg 

stand i samsvar med vedtaket i 1989.  

 

Vi ber elles om å få Lindås kommune sitt vedtak over for klagevurdering. 

 

Plan og forvaltning Bergen 

Med helsing 

 

Kari Elster Moen 

overingeniør Tone Bøyum 

 overingeniør 

 

Dokumentet er godkjent elektronisk og har difor ingen handskrivne signaturar. 

